
Abstrak

Tesis ini membincangkan kajian terhadap fenomena pelancongan dan perhotelan
konvensional dan Islam dari segi definisi, sejarah, perkembangan dan kajian semasa dalam
dua bahagian berlainan untuk mengenali perbezaan diantara kedua-dua konsep ini. Dalam
tulisan ini, penulis berusaha memberi gambaran yang jelas tentang senario perhotelan dan
pelancongan Islam, dengan memberi lebih perhatian terhadap situasi di Malaysia. Dalam
perbincangan berkaitan pelancongan Islam, fokus diberikan pada diskusi tentang perkara
terpenting dalam pelancongan Islam, iaitu mengenal pasti destinasi dan objektif pelancongan
yang digalakkan dan ditegah menurut hukum syarak. Manakala untuk perhotelan pula,
perbincangan bertumpu pada ciri asasi dan ciri tambahan sistem perhotelan Islam itu sendiri.
Di akhir kajian ini, penulis melontarkan aspek positif dan halangan-halangan yang dihadapi
oleh masyarakat Islam dalam usaha menjayakan sistem Islami ini, yang seterusnya diikuti
dengan lontaran cadangan untuk penambah baikan sistem pelancongan dan perhotelan Islam
moden, dimana semua ini adalah bersumberkan panduan daripada Al-Quran dan Hadis

Nabawi.

